
W Gabra tal-gurisprudenza

SENTENZA TAL-QORTI TAL-GUSTIZZJA (It-Tieni Awla)

14 ta’ Jannar 2015*

“Rinviju ghal decizjoni preliminari — Kompetizzjoni — Ghajnuna mill-Istat — Artikolu 107(1)
TFUE — Awtorizzazzjoni moghtija biss lill-Black Cabs izda mhux lill-vetturi tal-kiri privat b’'sewwieq li
juzaw moghdija ghall-karozzi tal-linja — Kuncett ta’ ‘Ghajnuna mill-Istat’ — Rizorsi tal-Istat —
Vantagg ekonomiku — Vantagg selettiv — Effett fuq il-kummerc bejn 1-Istati Membri”

Fil-Kawza C-518/13,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Court of Appeal (England & Wales) (Civil Division) (ir-Renju Unit), permezz ta’ decizjoni tal-
24 ta’ Settembru 2013, li waslet fil-Qorti tal-Gustizzja fis-26 ta’ Settembru 2013, fil-procedura
The Queen, fuq talba ta”
Eventech Ltd,
Vs
The Parking Adjudicator,
fil-prezenza ta”:
London Borough of Camden,
Transport for London,
IL-QORTI TAL-GUSTIZZJA (It-Tieni Awla),
komposta minn R. Silva de Lapuerta, President tal-Awla, K. Lenaerts, Vi¢i President tal-Qorti
tal-Gustizzja, li qieghed jagixxi bhala Imhallef tat-Tieni Awla, ].-C. Bonichot, A. Arabadjiev (Relatur) u
J. L. da Cruz Vilaga, Imhallfin,
Avukat Generali: N. Wahl,
Registratur: L. Hewlett, Amministratur Prin¢ipali,
wara li rat il-pro¢edura bil-miktub u wara s-seduta tat-3 ta’ Lulju 2014,

wara li kkunsidrat 1-osservazzjonijiet ipprezentati:

— ghal Eventech Ltd, minn K. Bacon, barrister, li qieghda tirrapprezenta lil ]J. Maitland-Walker,
solicitor,

* Lingwa tal-kawza: I-Ingliz.

— ghal Transport for London, minn C. Moore, bhala agent, assistita minn M. Chamberlain, QC, u
minn S. Love, barrister,

— ghall-Gvern Pollakk, minn B. Majczyna, bhala agent,
— ghall-Kummissjoni Ewropea, minn L. Flynn u P.-]. Loewenthal, bhala agenti,

— ghall-Awtorita tas-Sorveljanza EFTA, minn X. Lewis kif ukoll minn C. Perrin u A. Steinarsdottir,
bhala agenti,

wara li semghet il-konkluzjonijiet tal-Avukat Generali fis-seduta tal-24 ta’ Settembru 2014,

taghti 1-prezenti

Sentenza
It-talba ghal decizjoni preliminari tirrigwarda l-interpretazzjoni tal-Artikolu 107(1) TFUE.

Din it-talba tressqet fil-kuntest ta’ tilwima bejn Eventech Ltd (iktar 'il quddiem “Eventech”) u Parking
Adjudicator dwar il-legalita ta’ politika implementata minn Transport for London (iktar il quddiem
“TfL”) kif ukoll mill-maggoranza ta’ London Boroughs (municipji ta’ Londra) u tikkonsisti
fl-awtorizzazzjoni moghtija lill-Black Cabs li juzaw il-parti 1-kbira tal-moghdijiet ghall-karozzi tal-linja
ta’ din il-belt fis-sighat li fihom il-limitazzjonijiet ta’ moviment fir-rigward ta’ dawn il-moghdijiet
japplikaw, filwaqt li tipprojbixxi lill-vetturi tal-kiri privat b’sewwieq (iktar ’il quddiem il-“minicabs”) li
jiccirkulaw fughom, hlief biex jiehdu u jwaqqfu xi passiggieri li rrizervaw minn qabel din il-vettura
(iktar ’il quddiem il-“politika relatata mal-moghdijiet tal-karozzi tal-linja”).

I1-kuntest guridiku

Il-Black Cabs u l-minicabs

FLondra, it-trasport bil-karozza bi hlas huwa zgurat bil-Black Cabs u bil-minicabs. Dawn is-servizzi
huma s-suggett ta’ licenzja tal-operat mahruga mil-London Taxi and Private Hire, li taghmel parti
mit-TfL. Dawn il-licenzji jinghataw bis-sahha tad-dispozizzjonijiet statutorji differenti u huma suggetti
ghal kundizzjonijiet differenti skont jekk dawn jirrigwardawx Black Cabs jew minicabs.

II-Black Cabs tinhargilhom licenzja skont id-dispozizzjonijiet tad-Digriet tal-1934 dwar il-Black Cabs
(London Cab Order 1934). Dan id-Digriet sar bis-sahha tal-awtorizzazzjoni li tinsab fl-Artikolu 6
tal-Ligi tal-1869 dwar it-trasport pubbliku urban (Metropolitan Public Carriage Act 1869), li tipprovdi
fl-Artikolu 8(2) taghha li taxi tista’ “toffri s-servizzi taghha” fLondra biss sakemm is-sewwieq taghha
jkollu licenzja li tkun inharget minn TfL skont 1-Artikolu 8 ta’ din l-istess ligi.

Minn dan jirrizulta li taxi li ghandha licenzja mahruga konformement mal-imsemmi digriet biss tista’
“toffri s-servizzi taghha” (“ply for hire”) fLondra, kuncett li huwa ddefinit bhala li huwa I-fatt li
jissollecita jew li jistenna passiggieri fin-nuqqas ta’ ftehim ta’ kiri jew ta’ rizervazzjoni minn qabel.
Skont il-qorti tar-rinviju, minn investigazzjoni li saret f1-2009 jirrizulta li 8% tal-vjaggi li twettqu
mill-Black Cabs huma s-suggett ta’ rizervazzjoni minn qabel, 52 % jirrizultaw mill-fatt li 1-passiggier
sejjah it-taxi tieghu fit-triq u l-maggoranza tal-vjaggi l-ohra jsiru fil-kuntest ta’ tehid ta’ passiggieri
minn stazzjon tat-taxis. Madankollu, Eventech tikkontesta dawn ic¢-¢ifri u ssostni li madwar 60 %
tal-Black Cabs juzaw illum applikazzjoni, imsejha “Hailo”, li tippermetti lill-utenti li jirrizervaw taxi
mit-telefon cellulari taghhom.

II-minicabs tinhargilhom licenzja skont id-dispozizzjonijiet tal-Ligi tal-1998 dwar il-minicabs [Private
Hire Vehicles (London) Act 1998]. Il-minicabs ma humiex awtorizzati “joffru s-servizzi taghhom”
fLondra, u jistghu ghalhekk jigbru biss passiggieri li jkunu krew minn qabel is-servizzi taghhom.
Fir-rigward tal-persuni li kkonkludew kirja minn qabel, ma huwiex ikkontestat li l-minicabs huma
fkompetizzjoni mal-Black Cabs.

Barra minn hekk, mill-process jirrizulta li, sa mil-ligijiet tal-1831 u tal-1853 dwar il-cabs ta’ Londra
(London Hackney Carriage Acts 1831 u 1853), il-Black Cabs huma suggetti ghall-“obbligu ta’ tehid ta’
passiggier” li jirrikjedi li t-taxis li accettaw li jiehdu passiggier minn stazzjon tat-taxis jew mit-triq
ghandhom iwasslu lil dan sal-post tad-destinazzjoni tieghu, fil-limiti ta’ ¢ertu distanza jew ta’ certu tul
ta’ vjagg. Tali obbligu ma huwiex impost fir-rigward tal-minicabs.

II-Black Cabs huma immedjatament rikonoxxibbli mill-forma taghhom, mid-dags taghhom u
mit-tabella luminuza taghhom 1i tindika “Taxi”, peress li dawn ghandhom jikkonformaw
mal-kundizzjonijiet ta’ konformita li jipprevedu c¢ertu numru ta’ kriterji li, fil-prezent, huma biss zewg
marki ta’ vetturi li jissodisfaw. Min-naha l-ohra, il-minicabs jista’ jkollhom kwalunkwe kulur u forma,
b’mod li fil-prezent jezistu bhalissa madwar 700 marki u mudelli differenti ta’ minicabs li ghandhom
licenzja tal-operat.

Il-prezzijiet tal-Black Cabs huma suggetti ghal regoli stretti u jistghu jigu mitluba biss jekk huma
kkalkolati permezz ta’ tassimetru. Is-sewwieqa ta’ minicabs, min-naha taghhom, jistabbilixxu
l-prezzijiet taghhom liberament u l-vetturi taghhom ma humiex mghammra b’meter, peress li n-nol
huwa indikat fil-hin tal-prenotazzjoni, u dan indipendentement mit-tul tal-vjagg, filwaqt li l-prezzijiet
tal-Black Cabs ivarjaw skont dan it-tul.

II-Black Cabs ghandhom ikunu jistghu jilgghu persuni li jiccaqalqu permezz ta’ siggu bir-roti. Ma
jezistix l-obbligu ta’ access fir-rigward tal-minicabs.

Qabel ma jiksbu licenzja tal-operat, is-sewwieqa ta’ Black Cabs ghandhom jghaddu minn ezami intitolat
“Konoxxenza ta’ Londra” (“Knowledge of London”) li jirrikjedi minn sentejn sa erba’ snin ta’
preparazzjoni. Qabel ma jiksbu licenzja tal-operat, is-sewwieqa ta’ minicabs ghandhom jghaddu minn
ezami topografiku, li t-tul tieghu generalment huwa ta’ gurnata. Is-sewwieqa ta’ Black Cabs ghandhom
ukoll jghaddu mit-“test ta’ sewqan avvanzat mill-Agenzija tal-istandards tas-sewqan” (“Driving
Standards Agency Advanced Driving Assessment”) filwaqt li ebda kundizzjoni ta’ dan it-tip ma tezisti
ghas-sewwieqa tal-minicabs.

Is-setghat tal-pulizija tat-traffiku u l-politika relatata mal-moghdijiet tal-karozzi tal-linja

L-Artikolu 121A tal-Ligi tal-1984 dwar ir-regoli tat-traffiku fit-toroq (Road Traffic Regulation
Act 1984, iktar il quddiem il-“Ligi tal-1984”) jindika l-awtorita kompetenti fil-qasam tat-traffiku ghal
certi toroq pubblici fl-Ingilterra, fWales u fl-Iskozja. Il-paragrafu 1A ta’ dan l-artikolu jindika t-TfL
bhala l-awtorita kompetenti ghal certi toroq ta’ Greater London, indikati “toroq li jagghu taht
il-Greater London Authority”, 1i hija l-awtorita kompetenti ghal Greater London (iktar 'il quddiem
il-“GLA”). Dawn it-toroq, li huma suggetti ghall-GLA, jestendu fuq 580 kilometru u huma, b’'mod
generali, it-toroq l-iktar importanti ta’ Greater London. Bis-sahha tal-Artikolu 121A(2), l-awtoritajiet
kompetenti tat-traffiku responsabbli ghall-kwazi t-toroq l-ohra kollha fLondra u fi Greater London
huma |-Boroughs (il-municipji) ta’ din il-belt.

Is-setgha ta’ awtorita kompetenti fil-qasam tat-traffiku fuq triq partikolari li tirrestringi t-traffiku f'dik
it-triq jew parti minnha ghal certi tipi ta’ vetturi tirrizulta mill-Artikolu 6 tal-Ligi tal-1984, li jipprovdi
fil-verzjoni tieghu applikabbli ghall-kawza prin¢ipali:

“l. L-awtorita kompetenti fil-qasam tat-traffiku fi triq fi Greater London tista’ taghti ordni
konformement ma’ dan l-artikolu biex tikkontrolla jew tirregola t-traffiku tat-triq u tipi ohra ta’ traffiku
(inkluz dak ta’ persuni mexjin). Dan l-ordni jista’ b’'mod partikolari jsir

a) ghal wahda mill-finijiet jew relattivament ghal wahda mill-kwistjonijiet imsemmija fl-Anness 1 ta’
din il-ligi, u

b) ghal kull fini ohra msemmija fl-Artikolu 1(1)(a) sa (g) ta’ din il-ligi.

2. Fir-rigward ta’ triq li ghaliha l-awtorita kompetenti fil-qasam tat-traffiku huwa s-Secretary of State
[ministru], is-setgha li jinghata ordni fis-sens ta’ dan l-artikolu tista’ wkoll tigi ezerc¢itata, bi ftehim
mieghu, mill-awtorita lokali kompetenti fil-qasam tat-traffiku.

3. Kull ordni bis-sahha ta’ dan l-artikolu jista’ jinghata biex japplika:

a) ghas-settur kollu ta’ awtorita lokali, ghal certi partijiet ta’ dan is-settur, jew ghal ¢erti postijiet,
toroq jew partijiet ta’ toroq ta’ dan is-settur;

b) ghall-gurnata kollha jew ghal certi hinijiet;
¢) biss matul okkazjonijiet specjali jew fhinijiet spe¢jali;
d) ghal kull tip ta’ traffiku;

e) bla hsara ghall-eccezzjonijiet specifikati fl-ordni jew stabbiliti skont il-modalitajiet previsti
fl-ordni.”

Fin-numru ta’ finijiet specifikati fl-Anness 1 tal-Ligi tal-1984 jidher, fl-Artikolu 3 ta’ dan l-anness,
l-ghan li “tigi rregolata l-pozizzjoni relattiva fit-triq ta’ traffiku b’veloc¢itajiet differenti u ta’ tipi
differenti ta’ traffiku”. Il-finijiet imsemmija fl-Artikolu 1(1) tal-istess ligi intizi li “jevitaw li jipperikolaw
persuni jew tipi ohra ta’ traffiku li juzaw din it-triq [ta’ Greater London] jew kull triq ohra jew li
jipprevjenu r-riskju ta’ tali periklu” kif ukoll li “jiffacilitaw 1-moghdija, fdin it-triq jew kull triq ohra, ta’
kull tip ta’ traffiku (inkluz il-moghdija ta’ persuni mexjin)”.

L-Artikolu 6 tal-Ligi tal-1984 jippermetti b’hekk lill-Boroughs differenti ta’ Londra u lil TfL li jindikaw
moghdijiet ta’ karozzi tal-linja fit-triqat li ghalihom huma l-awtorita kompetenti fil-qasam tat-traffiku.

Bis-sahha tas-setghat taghha skont I-Artikolu 6, TfL indikat moghdijiet ghall-karozzi tal-linja fnumru
ta’ toroq li jagghu taht il-GLA. Dan l-organu adotta wkoll il-politika dwar il-moghdijiet ghall-karozzi
tal-linja li tippermetti lill-Black Cabs, bl-eskluzjoni tal-minicabs, li jidhlu fil-moghdijiet ghall-karozzi
tal-linja gestiti minnu fil-hinijiet li matulhom il-limitazzjonijiet tat-traffiku relatati ma’ dawn
il-moghdijiet japplikaw. Madankollu, il-minicabs huma awtorizzati jidhlu fil-moghdijiet ghall-karozzi
tal-linja sabiex jigbru jew inizzlu passiggier. Din il-politika giet applikata mill-inqas mis-sena 2000.

Konformement mal-politika relatata mal-moghdijiet tal-karozzi tal-linja pprattikata mit-TfL, il-bi¢¢a
l-kbira tal-Boroughs ta’ Londra adottaw ukoll politika li tawtorizza lill-Black Cabs, bl-eskluzjoni
tal-minicabs, li jidhlu fil-moghdijiet ghall-karozzi tal-linja li huma jiggestixxu fil-hinijiet li matulhom
il-limitazzjonijiet tat-traffiku relatati ma’ dawn il-moghdijiet japplikaw. B'mod partikolari, il-moghdija
ghall-karozzi tal-linja tas-Southampton Row gestita mil-London Borough of Camden (muni¢ipju ta’
Camden fLondra) hija kaz bhal dan.

Is-sanzjonijiet

Is-setgha tal-awtoritajiet kompetenti fil-qasam tat-traffiku li jfasslu l-avviz ta’ impozizzjoni ta’ penalita
ghal nuqqas ta’ osservanza tal-ordnijiet moghtija skont l-Artikolu 6 tal-Ligi tal-1984 hija prevista
fl-Artikolu 4 tal-Ligi tal-1996 relatata mal-awtoritajiet lokali ta’ Londra (London Local Authorities
Act 1996), li d-dispozizzjonijiet rilevanti taghha jistabbilixxu:

“1. Meta,
a) fi triq principali jew sekondarja li taqa’ taht il-GLA, [TfL] [...]

billi tibbaza fuq l-informazzjoni pprovduta minn apparat stabbilit, ghandha ragunijiet li tahseb li
l-proprjetarju ta’ vettura huwa responsabbli ghall-hlas ta’ multa ghal kontravvenzjoni minhabba
l-imsemmija vettura [...], [TfL] tista’ tohrog avviz ta’ impozizzjoni ta’ penalita lill-persuna li tkun
tidher li hija l-proprjetarju ta’ din il-vettura.

2. [...] [M]ulta ghall-kontravvenzjoni hija dovuta, fir-rigward tal-vettura, mill-proprjetarju taghha, jekk
il-persuna responsabbli tal-vettura tagixxi b’'mod li tikser jew ma tikkonformax ma’ ordni moghti
bis-sahha tal-Artikoli 6 jew 9 jew mar-regolamenti stabbiliti bis-sahha tal-Artikolu 12 tal-[Ligi
tal-1984] sa fejn dawn it-testi jinkludu regola li tirrizerva l-karreggjata kollha jew parti minnha bhala
moghdija ghall-karozzi tal-linja, u I-multa ghall-kontravvenzjoni ghandha tithallas,

a) meta dan il-ksur jew dan in-nuqqas ta’ konformita jikkoncerna triq principali jew sekondarja li
taqa’ taht il-GLA, lil [TfL] [...]”

L-ordnijiet moghtija skont l-Artikolu 6 tal-Ligi tal-1984 jistghu jigu infurzati wkoll mill-Pulizija, peress
li 1-Artikolu 8(1) tal-imsemmija ligi jipprovdi li huwa reat kriminali li wiehed jikser jew jonqos milli
jikkonforma ruhu ma’ ordni jew li ma josservax il-preskrizzjonijiet tieghu. Madankollu, fil-prattika,
il-maggoranza ta’ ksur ta’ dawn l-ordnijiet ikunu suggetti ghal proceduri ta’ rkupru li ma humiex ta’
natura kriminali li jwasslu ghall-hrug ta’ avvizi ta’ impozizzjoni ta’ penalita mill-awtoritajiet kompetenti
fil-qasam tat-traffiku.

Il-kawza principali u d-domandi preliminari

Eventech hija sussidjarja ta’ Addison Lee Plc (iktar ’il quddiem “Addison Lee”) mizmuma 100 %
minnha, li topera flotta ta’ minicabs fi Greater London. Eventech hija l-proprjetarja ddikjarata
tal-minicabs kollha ta’ Addison Lee, li jinkrew b’kuntratt minn Addison Lee lil sewwieqa li jahdmu ghal
rashom.

Eventech tirrileva li, fil-kawza principali, hija pproduciet provi li juru bosta reklami ta’ operaturi
tal-Black Cabs li jirreferu ghall-beneficcji li tigi rrizervata taxi pjuttost milli minicab, sa fejn it-taxis
jistghu jidhlu fil-moghdijiet ghall-karozzi tal-linja fil-hinijiet l-iktar traffikuzi. Skont hija, dawn il-provi
ma humiex ikkontestati u jikkostitwixxu r-raguni li ghaliha TfL ma tikkontestax li I-politika taghha
relatata mal-moghdijiet tal-karozzi tal-linja taghti lill-operaturi tat-taxis vantagg ekonomiku stabbilit
mill-Istat.

TfL tippreciza li 1-President ta’ Addison Lee baghat avviz lis-sewwieqa ta’ Addison Lee li jinformahom
li setghu jidhlu fil-moghdijiet ghall-karozzi tal-linja ta’ Londra li l-access ghalihom huwa permess
ghall-Black Cabs u li fih gie propost li huma ghandhom jigu kkumpensati ghal kull multa jew ghal
kull responsabbilta ohra mgarrba fuq din il-bazi. Dan jippreciza li, fdan ir-rigward, inkiseb ordni ta’
inibizzjoni intiz li jwaqqaf ksur kriminali permezz ta’ pro¢edura ghal mizuri provvizorji.

Eventech irrilevat li, f'sittax-il xahar, jigifieri mill-ahhar tax-xahar ta’ Lulju 2011 sal-bidu tax-xahar ta’
Di¢embru 2012, TfL u diversi kunsilli tal-Boroughs ta’ Londra imponew multi fammont totali li jagbez
GBP 180 000 Liri Sterlini, jigifieri madwar EUR 215 166, talli dahlu fil-moghdijiet ghall-karozzi tal-linja
fLondra.

Fdan il-kaz, il-London Borough of Camden nnotifika avvizi ta’ impozizzjoni ta’ penalita lil Eventech
minhabba l-fatt li, fis-6 u fit-13 ta’ Ottubru 2010 rispettivament, zewg sewwieqa ta’ minicabs ta’
Addison Lee kienu ghamlu uzu mill-moghdija ghall-karozzi tal-linja ta’ Southampton Row fi¢-¢entru ta’
Londra. Eventech ikkontestat dawn l-avvizi ta’ impozizzjoni ta’ penalita quddiem il-Parking
Adjudicator. Din l-azzjoni giet michuda permezz ta’ decizjoni ta’ dan tal-ahhar tas-
16 ta’ Awwissu 2011.

L-azzjoni pprezentata minn Eventech kontra l-imsemmija decizjoni giet michuda permezz ta’ sentenza
tat-13 ta’ Lulju 2012 tal-High Court of Justice (England & Wales), Queen’s Bench Division
(Administrative Court). Wara li Eventech giet awtorizzata tappella minn din is-sentenza, il-kawza giet
ezaminata mill-Court of Appeal fit-23 u fl-24 ta’ April 2013.

Eventech issostni, b'mod partikolari, li I-politika relatata mal-moghdijiet tal-karozzi tal-linja
tikkostitwixxi ghajnuna mill-Istat mhux innotifikata favur operaturi tal-black cabs li tmur kontra
1-Artikoli 108(3) TFUE u 107(1) TFUE.

Fdan ir-rigward, il-qorti tar-rinviju tqis li huwa stabbilit li l-imsemmija politika taghti vantagg
ekonomiku lill-Black Cabs, li hija imputabbli lill-Istat u li hija ta’ natura li tohloq distorsjoni
tal-kompetizzjoni bejn il-minicabs u I-Black Cabs, sa fejn din tippermetti lii dawn tal-ahhar li
jiccaqilqu b’iktar heffa mill-minicabs fil-moghdijiet fit-toroq li ghalihom tapplika din il-politika, b’'mod
li ttthom, b’'mod partikolari, vantagg fil-kompetizzjoni biex jigbdu klijenti potenzjali. Min-naha l-ohra,
il-kundizzjonijiet 1-ohra li jagghu taht il-kuncett ta’ ghajnuna mill-Istat ma humiex necessarjament
issodisfatti.

Fil-fatt, TfL issostni li l-vantagg ekonomiku moghti lill-Black Cabs bl-effett tal-politika relatata
mal-moghdijiet tal-karozzi tal-linja ma huwiex moghti permezz tar-rizorsi tal-Istat, ghaliex din
il-politika ma ghandha ebda effett fuq dawn ir-rizorsi. Din il-politika lanqas ma hija selettiva, peress li
I-Black Cabs u l-minicabs ma humiex f’sitwazzjoni legali jew fattwali paragunabbli fid-dawl tal-ghan
imfittex minn tali politika. Fi kwalunkwe kaz, l-effett differenzjali taghha huwa ggustifikat min-natura u
mill-iskema generali tas-sistema. Fl-ahhar nett, l-imsemmija politika ma tistax taffettwa l-kummerc
bejn 1-Istati Membri meta hija mizura lokali li tapplika biss f'Londra.

Eventech sostniet, bil-kontra, li l-vantagg ekonomiku inkwistjoni huwa moghti permezz tar-rizorsi
tal-Istat, minn naha, ghaliex inghata lill-Black Cabs ac¢cess preferenzjali ghal beni tal-Istat u, minn naha
l-ohra, minhabba I-fatt li 1-politika relatata mal-moghdijiet tal-karozzi tal-linja taghti lil dawn it-taxis
deroga mill-obbligu li jhallsu multi jew penalitajiet ohra ghall-uzu ta’ dawn il-moghdijiet. Din
il-politika hija selettiva inkwantu taghti vantagg lill-Black Cabs fuq il-kompetituri taghhom, jigifieri
l-minicabs. Fl-ahhar nett, peress li l-imsemmija politika tikkoncerna settur miftuh ghall-imprizi
tal-Istati Membri kollha, effett fuq il-kummerc bejn 1-Istati Membri ma jistax jigi eskluz.

F'dawn i¢-cirkustanzi, il-Court of Appeal (England & Wales), Civil Division, iddecidiet li tissospendi
l-proceduri quddiemha u li taghmel id-domandi preliminari li gejjin lill-Qorti tal-Gustizzja:

“l Fie¢-cirkustanzi tal-kaz inezami, il-fatt li moghdija ghall-karrozzi tal-linja li tinsab fuq triq pubblika

ssir accessibbli ghall-Black Cabs izda mhux ghall-minicabs fis-sighat li din il-moghdija tintuza
mill-karrozzi tal-linja, jinvolvi l-uzu ta’ ‘rizorsi ta’ 1-Istat’ fis-sens tal-Artikolu 107(1) TFUE?

2. a) Sabiex jigi ddeterminat jekk il-fatt i moghdija ghall-karrozzi tal-linja li tinsab fuq triq pubblika
ssir accessibbli ghall-Black Cabs izda mhux ghall-minicabs fis-sighat li din il-moghdija tintuza
mill-karrozzi tal-linja huwiex selettiv fis-sens tal-Artikolu 107(1) TFUE, ghal-liema ghan ghandu
wiehed jirreferi sabiex jigi evalwat jekk il-Black Cabs u l-minicabs humiex fsitwazzjoni legali u
fattwali paragunabbli?

b) Jekk jista’ jintwera li 1-ghan rilevanti, fis-sens tad-domanda 2(a), huwa ghall-inqas parzjalment
sabiex tinholoq sistema ta’ trasport sigura u effettiva u li jezistu ragunijiet ta’ sigurta u/jew ta’
effettivita 1i jiggustifikaw l-awtorizzazzjoni tal-Black Cabs sabiex isuqu fil-moghdijiet
ghall-karrozzi tal-linja, izda li ma japplikawx ghall-minicabs, jista’ jinghad li 1-mizura ma
hijiex selettiva fis-sens tal-Artikolu 107(1) TFUE?

¢) Sabiex tinghata risposta ghad-domanda 2(b), ghandu jigi vverifikat jekk, billi bbaza ruhu fuq
din il-gustifikazzjoni, 1-Istat Membru weriex barra minn hekk li t-trattament favorevoli
moghti lill-Black Cabs meta mqabbla mal-minicabs huwa proporzjonat u ma jmurx lil hinn
minn dak li huwa necessarju?

3) Il-fatt li moghdija ghall-karrozzi tal-linja li tinsab fuq triq pubblika ssir accessibbli ghall-Black
Cabs izda mhux ghall-minicabs fis-sighat li din il-moghdija tintuza mill-karrozzi tal-linja huwa
tali li jkollu effett fuq il-kummerc bejn I-Istati Membri fis-sens tal-Artikolu 107(1) TFUE meta
t-triq inkwistjoni tinsab fi¢-centru ta’ Londra u dan minkejja li ma jezisti ebda ostakolu li
jipprekludi lic-¢ittadini ta’ Stati Membri ohrajn milli jipposjedu jew isuqu Black Cabs jew
minicabs?”

Fuq id-domandi preliminari

Fuq l-ewwel u t-tieni domandi

Permezz tal-ewwel u t-tieni domandi, li ghandhom jigu ezaminati flimkien, il-qorti tar-rinviju tistaqsi,
essenzjalment, jekk il-fatt li awtorizzazzjoni sabiex tinholoq sistema ta’ trasport sigura u effettiva,
moghtija lill-Black Cabs li juzaw diversi moghdijiet ghall-karozzi tal-linja fit-toroq pubbli¢i fis-sighat li
fihom il-limitazzjonijiet ta’ moviment fir-rigward ta’ dawn il-moghdijiet japplikaw, filwaqt li
jipprojbixxu lill-minicabs milli jic¢irkulaw fughom, hlief biex jiehdu u jwaqqfu xi passiggieri li
rrizervaw minn qabel din il-vettura, jinvolvix l-uzu ta’ rizorsi tal-Istat u jaghtix lil dawn it-taxis
vantagg ekonomiku selettiv fis-sens tal-Artikolu 107(1) TFUE. Hija tixtieq ukoll tkun taf jekk hemmx
lok li jigi ezaminat, sabiex tinghata risposta ghal din id-domanda, jekk l-imsemmija mizura hijiex
proporzjonata u jekk din tmurx lil hinn minn dak li huwa necessarju.

Skont l-Artikolu 107(1) TFUE, “[h]lief ghad-derogi previsti fit-Trattati, kull ghajnuna, ta’ kwalunkwe
forma, moghtija minn Stat Membru jew permezz ta’ rizorsi ta’ l-Istat, li twassal ghal distorsjoni jew
theddida ta’ distorsjoni ghall-kompetizzjoni billi tiffavorixxi ¢erti imprizi jew certi produtturi ghandha,
safejn tolqot il-kummer¢ bejn I-Istati Membri, tkun inkompatibbli mas-suq intern”.

Fir-rigward tal-kundizzjoni relatata mal-uzu ta’ rizorsi tal-Istat, ghandu jitfakkar li l-kuncett ta’
ghajnuna jinkludi mhux biss benefic¢¢ji pozittivi bhal sussidji, izda wkoll interventi li, fforom differenti,
itaffu 1-pizijiet li normalment itaqqlu l-bagit ta’ impriza u li, ghaldaqstant, minghajr ma jkunu sussidji
fis-sens strett tal-kelma, huma tal-istess natura u ghandhom effetti identi¢i (sentenza Frucona Kosice vs
II-Kummissjoni, C-73/11 P, EU:C:2013:32, punt 69 u l-gurisprudenza c¢itata).

Konsegwentement, ghall-finijiet tal-konstatazzjoni tal-ezistenza ta’ ghajnuna mill-Istat, ghandu jigi
vverifikat jekk hemmx rabta sufficjentement diretta bejn, minn naha, il-vantagg moghti lill-benefic¢jarju
u, min-naha l-ohra, tnaqqis tal-bagit tal-Istat, jew riskju ekonomiku suffi¢jentement konkret ta’ pizijiet
li jaqghu fuqu (ara, fdan is-sens, is-sentenza Bouygues u Bouygues Télécom vs II-Kummissjoni et u
[I-Kummissjoni vs Franza et, C-399/10 P u C-401/10 P, EU:C:2013:175, punt 109).

Fdan il-kaz, mill-fajl i ghandha I-Qorti tal-Gustizzja jirrizulta li l-qorti tar-rinviju tistaqsi dwar
il-fondatezza tal-argumentazzjoni, imressqa minn Eventech quddiemha u ripetuta quddiem il-Qorti
tal-Gustizzja, li tipprovdi li l-politika relatata mal-moghdijiet tal-karozzi tal-linja tinkludi pizijiet
bagitarji bhal dawn minhabba, minn naha, l-access preferenzjali tal-Black Cabs ghal infrastruttura li
tappartjeni lill-Istat, jigifieri l-moghdijiet tal-karozzi tal-linja fLondra, li ghall-uzu taghhom ma huwa
impost ebda spiza ghal dawn it-taxis u, min-naha l-ohra, l-ezenzjoni mill-obbligu tal-hlas ta’ multi li
minnha jibbenefikaw dawn meta jidhlu f'tali moghdijiet.

Fir-rigward tat-tieni mill-argumenti stabbiliti fil-punt precedenti, li ghandu jigi ezaminat fl-ewwel lok,
ghandu jigi rrilevat mill-bidu li huwa inerenti ghal kull sistema legali li agir definit minn qabel bhala
legali u lecitu ma jesponix individwi ghal sanzjonijiet.

Issa, fil-kawza principali, huwa stabbilit li 1-fatt li 1-Black Cabs jistghu jidhlu fil-moghdijiet tal-karozzi
tal-linja fLondra minghajr ma jehlu multi jirrizulta mill-awtorizzazzjoni, moghtija lil dawn it-taxis
bis-sahha tal-politika relatata mal-moghdijiet tal-karozzi tal-linja, li jidhlu d’dawn il-moghdijiet
fil-hinijiet li matulhom il-limitazzjonijiet tat-traffiku relatati ma’ dawn il-moghdijiet japplikaw.

Sa fejn Eventech isserrah l-argument taghha fuq l-allegat xebh tac-¢irkustanzi fattwali u legali ta’ din
il-kawza ma’ dawk tal-kawza li tat lok ghas-sentenza II-Kummissjoni vs Il-Pajjizi 1-Baxxi (C-279/08 P,
EU:C:2011:551), ghandu jigi kkonstatat li dawn i¢-cirkustanzi huma differenti minn dawk tal-kawza
principali.

Fil-fatt, fil-punt 106 tas-sentenza Il-Kummissjoni vs II-Pajjizi 1-Baxxi (EU:C:2011:551), il-Qorti
tal-Gustizzja kkonstatat li l-mizura inkwistjoni tista’ timplika piz supplimentari ghall-awtoritajiet
pubblici taht il-forma b’'mod partikolari ta’ ezenzjoni mill-obbligu ta’ hlas ta’ multi jew ta’ sanzjonijiet
pekunjarji ohra, peress li r-Renju tal-Pajjizi I-Baxxi ta lill-imprizi li jaqghu taht l-imsemmija mizura
l-possibbilta li jixtru drittijiet ta’ emissjonijiet sabiex jevitaw il-hlas ta’ multi li, fl-assenza ta’ tali
drittijiet, ikunu gew dovuti minhabba 1-qbiz tal-limiti legali minn dawn l-imprizi tal-emissjonijiet ta’
ossidi tan-nitrogenu.

Min-naha l-ohra, fil-kawza principali, huwa stabbilit li kull uzu mhux awtorizzat tal-moghdijiet
tal-karozzi tal-linja jikkostitwixxi ksur li fuqu hija dovuta multa u li l-awtoritajiet pubbli¢i kompetenti
ma stabbilixxew ebda mod li bih jista’ jigi evitat il-hlas ta’ tali multi. Barra minn hekk,
mill-konstatazzjoni maghmula fil-punt 37 ta’ din is-sentenza, jirrizulta li 1-fatt li 1-Black Cabs jistghu
jidhlu fdawn il-moghdijiet minghajr ma jehlu multi ma jirrizultax minn rinunzja, min-naha
tal-awtoritajiet pubblici, ghall-gbir ta’ multi dovuti, izda minn awtorizzazzjoni moghtija lit-taxis li
jidhlu d’dawn il-moghdijiet.

Ghaldagstant, il-fatt li 1-Black Cabs ma humiex obbligati li jhallsu l-multi minhabba l-uzu taghhom
tal-moghdijiet tal-karozzi tal-linja ma jimplikax pizijiet supplimentari ghall-awtoritajiet pubblici li
jistghu jwasslu ghall-uzu ta’ rizorsi tal-Istat.

Inkwantu ghall-ewwel argument invokat minn Eventech, ibbazat fuq access preferenzjali
ghall-infrastruttura tat-trasport iffinanzjat mill-Istat li ghall-uzu taghha ebda piz finanzjarju ma huwa
imputat lill-Black Cabs, huwa ¢ertament veru li, kif tirrileva din l-impriza, il-Qorti tal-Gustizzja
ddecidiet li l-finanzjament, permezz ta’ kontribuzzjoni ta’ kapital min-naha tal-awtoritajiet pubbli¢i

bhala azzjonarji, tal-kostruzzjoni ta’ infrastruttura li hija s-suggett ta’ operat ekonomiku jista’ jaghti lok
ghall-ghajnuna mill-Istat (ara, fdan is-sens, is-sentenza Mitteldeutsche Flughafen u Flughafen
Leipzig-Halle vs Il-Kummissjoni, C-288/11 P, EU:C:2012:821, punti 43 u 44).

Madankollu, fil-kawza principali, minn naha, huwa stabbilit li r-rotot tat-traffiku fit-toroq inkwistjoni,
b’'mod generali, u l-moghdijiet tal-karozzi tal-linja li jaqghu tahthom, b’'mod partikolari, ma huma
s-suggett ta’ ebda operat ekonomiku mill-awtoritajiet pubbli¢i. Fil-fatt, kif ikkonfermat matul is-seduta
quddiem il-Qorti tal-Gustizzja, kemm ghal Eventech kif ukoll ghal TfL, l-uzu ta’ dawn ir-rotot u ta’
dawn il-moghdijiet huwa bla hlas.

B’hekk jirrizulta 1li l-awtoritajiet pubblici ma humiex jirrinunzjaw, bis-sahha tal-politika relatata
mal-moghdijiet tal-karozzi tal-linja, ghal dhul li huma kienu jir¢ievu fl-assenza ta’ tali politika.

Min-naha l-ohra, ghandu jitfakkar 1li l-mizura inkwistjoni fil-kawza princ¢ipali ma tikkonc¢ernax
il-finanzjament bhala tali tal-kostruzzjoni tal-moghdijiet tal-karozzi tal-linja, izda l-acc¢ess preferenzjali
ghaliha. Ghandu jinghad ukoll li jirrizulta minghajr ekwivoku mill-process li 1-Qorti tal-Gustizzja
ghandha li dawn il-moghdijiet ma gewx ikkostruwiti ghall-benefic¢ju ta’ impriza specifika lanqgas ta’
kategorija partikolari ta’ imprizi, bhal dik tal-Black Cabs, jew il-fornituri tas-servizzi tal-karozzi
tal-linja, u ma nghatawx lil dawn wara l-kostruzzjoni taghhom, izda gew ikkostruwiti bhala element
tan-netwerk tat-toroq ta’ Londra u, qabel kollox, sabiex jigi ffacilitat it-trasport pubbliku li jitwettaq
permezz tal-karozzi tal-linja, indipendentement mill-kwistjoni dwar jekk l-organizzazzjoni ta’ dan
is-servizz pubbliku kinitx taqa’ taht is-settur pubbliku jew is-settur privat.

Fid-dawl ta’ dawn il-kunsiderazzjonijiet, id-domanda mqajma mill-argumentazzjoni ta’ Eventech, kif
migbura fil-qosor fil-punt 35 ta’ din is-sentenza, hija, kif jirrileva l1-Avukat Generali fil-punt 24
tal-konkluzjonijiet tieghu, dik li wiehed ikun jaf jekk, fic-¢irkustanzi bhal dawk tal-kawza principali,
is-setghat pubbli¢ci kompetenti humiex obbligati, bis-sahha tal-Artikolu 107(1) TFUE, li jigbru,
minghand l-utenti li jibbenefikaw minn dritt ta’ access preferenzjali ghal infrastruttura pubblika,
il-korrispettiv tal-valur ekonomiku ta’ tali dritt.

Issa, ghandu jigi enfasizzat li din id-domanda ma taqax, bhala tali, taht il-kriterju tal-uzu tar-rizorsi ta’
Stat, izda tirrigwarda l-kwistjoni ta’ jekk il-politika relatata mal-moghdijiet tal-karozzi tal-linja, li
ghaliha TfL tfittex l-ghan li tizgura sistema ta’ trasport sigura u effettiva kif prevista mil-legizlazzjoni
nazzjonali, ghandhiex titqies li taghti lill-benefi¢jarji taghha vantagg ekonomiku fis-sens
tal-Artikolu 107(1) TFUE, li jaqa’ taht il-kamp ta’ applikazzjoni tad-dritt tal-Unjoni fil-qasam
tal-ghajnuna mill-Istat u li l-valur ekonomiku li huwa jirrapprezenta ghandu jithallas minn dawn
il-beneficjarji.

F'dan ir-rigward, kif argumentaw il-Kummissjoni Ewropea u l-Awtorita tas-Sorveljanza EFTA, ghandu
jigi kkunsidrat li, meta l-Istat, bl-ghan li jfittex it-twettiq ta’ ghan previst mil-legizlazzjoni ta’ dan
I-Istat, jaghti lil utenti ta’ infrastruttura pubblika li ma hijiex operata ekonomikament mill-awtoritajiet
pubblici dritt ta’ access preferenzjali lilha, dan l-Istat ma jkunx necessarjament qed jaghti vantagg
ekonomiku fis-sens tal-Artikolu 107(1) TFUE.

Barra minn hekk, ghandu jigi enfasizzat li l-identifikazzjoni tal-ghan imfittex jaqa’, fil-principju, taht
l-unika prerogattiva tal-awtoritajiet pubbli¢i nazzjonali kompetenti u li dawn tal-ahhar ghandu
jkollhom margni ta’ diskrezzjoni kemm fir-rigward tan-necessita, sabiex jintlahaq 1-ghan regolamentari
mfittex, li jirrinunzjaw ghad-dhul potenzjali kif ukoll fir-rigward tal-identifikazzjoni ta’ kriterji xierqa ta’
ghoti li ghandhom, madankolluy, jigu stabbiliti bil-quddiem b’'mod trasparenti u ma jinkludux element
diskriminatorju.

Fil-kawza principali, huwa stabbilit li d-dritt ta’ a¢cess preferenzjali huwa dak tal-uzu tal-moghdijiet

tal-karozzi tal-linja, li dan id-dritt jirrapprezenta valur ekonomiku, li dan jinghata mill-awtorita
kompetenti fil-qasam tat-traffiku, li dan jirrizulta mil-ligi applikabbli fil-qasam tat-traffiku li l-ghan

imfittex mil-legizlazzjoni inkwistjoni huwa dak li tizgura sistema ta’ trasport sigura u effettiva, li la
n-netwerk tat-toroq ikkonc¢ernat u lanqgas il-moghdijiet tal-karozzi tal-linja ma huma operati
kummer¢jalment, li I-kriterju ta’ ghoti huwa dak li jinghataw is-servizzi ta’ taxi fLondra, li dan
il-kriterju gie stabbilit bil-quddiem u b’'mod trasparenti u, fl-ahhar nett, li r-ricevituri kollha ta’ dawn
is-servizzi huma ttrattati b’'mod ugwali.

Fir-rigward tal-ezistenza ta’ rabta bejn it-twettiq tal-ghan legizlattiv li jizgura sistema ta’ trasport sigura
u effettiva u r-rinunzja, bis-sahha tal-politika relatata mal-moghdijiet tal-karozzi tal-linja, ghal dhul
potenzjali, kif irrileva I-Avukat Generali fil-punt 30 tal-konkluzjonijiet tieghu, ma jistax jigi eskluz li
l-gbir minghand il-Black Cabs ta’ korrispettiv li jikkorrispondi ghall-valur ekonomiku li jirrapprezenta
d-dritt taghhom ta’ access ghall-moghdijiet tal-karozzi tal-linja jista’ jikkomprometti, tal-inqas
parzjalment, it-twettiq ta’ dan 1-ghan, peress li dan jista’ jiddiswadi xi whud mill-Black Cabs milli jidhlu
fl-imsemmija moghdijiet.

Barra minn hekk, fid-dawl tal-karatteristici tal-Black Cabs, kif esposti fil-punti 4 sa 11 ta’ din
is-sentenza, l-awtoritajiet nazzjonali kompetenti setghu ragonevolment jikkunsidraw li 1-a¢cess ta’ dawn
it-taxis ghall-moghdijiet tal-karozzi tal-linja jista’ jiffavorixxi l-efficjenza tas-sistema tat-trasport
tat-toroq fLondra u li, ghaldagstant, il-kriterju ta’ ghoti tad-dritt inkwistjoni, jigifieri dak li jipprovdi
servizzi tat-taxi fLondra, jista’ jippermetti t-twettiq tal-ghan intiz.

Fid-dawl tal-kunsiderazzjonijiet precedenti, ghandu ghal darb’ohra jigi vverifikat jekk il-kriterju ta’ ghoti
tad-dritt ta” ac¢ess mizmum mill-awtorita kompetenti japplikax ghall-operaturi ekonomici kkoncernati
b'mod mhux diskriminatorju. Issa, kif jirrileva I-Avukat Generali fil-punt 35 tal-konkluZjonijiet tieghu,
dan l-ezami kkoincida, essenzjalment, ma’ dak dwar jekk il-politika relatata mal-moghdijiet tal-karozzi
tal-linja taghtix lill-Black Cabs vantagg ekonomiku selettiv. Konsegwentement, din il-kwistjoni
ghandha tigi ttrattata fil-kuntest tal-ezami tal-ezistenza ta’ tali vantagg.

F'dan ir-rigward, ghandu jitfakkar li I-Artikolu 107(1) TFUE jipprojbixxi l-ghajnuna li “tiffavorixxi ¢erti
imprizi jew certi produtturi’, jigifieri l-ghajnuna selettiva (sentenza Mediaset vs Il-Kummissjoni,
C-403/10 P, EU:C:2011:533, punt 36.

Fdan ir-rigward, minn  gurisprudenza  stabbilita tal-Qorti  tal-Gustizzja jirrizulta li
I-Artikolu 107(1) TFUE jirrikjedi li jkun iddeterminat jekk, fil-kuntest ta’ sistema guridika partikolari,
mizura nazzjonali hijiex ta’ natura li tiffavorixxi “cCerti imprizi jew certi produtturi” meta mqgabbla ma’
ohrajn, li jkunu, fid-dawl tal-ghan imfittex mill-imsemmija sistema, fsitwazzjoni fattwali u guridika
komparabbli (sentenza Mediaset vs II-Kummissjoni, EU:C:2011:533, punt 36).

Permezz tad-domanda 2(b) taghha, il-qorti tar-rinviju tistieden lill-Qorti tal-Gustizzja, essenzjalment, li
tevalwa, bl-ghan li tistabbilixxi l-eventwali natura selettiva tal-vantagg moghti, jekk il-mizura
inkwistjoni tintroducix differenzjazzjonijiet bejn operaturi li jkunu, fid-dawl tal-ghan imfittex,
f'sitwazzjoni fattwali u guridika komparabbli.

F'dan ir-rigward, ghandu jigi enfasizzat li l-identifikazzjoni tas-sitwazzjonijiet rispettivi tal-Black Cabs u
tal-minicabs kif ukoll l-evalwazzjoni tal-komparabbilta eventwali ta’ dawn is-sitwazzjonijiet hija
kwistjoni li taqa’ taht il-gurisdizzjoni tal-qorti tar-rinviju li hija l-unika li ghandha l-elementi fattwali u
legali rilevanti kollha.

Madankollu, fuq il-bazi tal-elementi li jidhru fil-process ghad-dispozizzjoni taghha, il-Qorti
tal-Gustizzja tista’ tipprovdi lill-qorti tar-rinviju xi indikazzjonijiet utli ghall-evalwazzjoni li huwa
l-kompitu ta’ din tal-ahhar li twettaq.

Fdan ir-rigward, ghandu jigi rrilevat, minn naha, li l-identifikazzjoni tas-sitwazzjoni fattwali u legali

tal-Black Cabs u tal-minicabs ma tistax tkun illimitata ghal dik prevalenti fis-settur tas-suq li fih dawn
iz-zewg kategoriji ta’ trasportaturi ta’ passiggieri jinsabu fkompetizzjoni diretta, jigifieri s-settur

tar-rizervazzjoni minn qabel. Fil-fatt, ma jistax b'mod serju jigi ddubitat li l-vjaggi kollha li jsiru
mill-Black Cabs u mill-minicabs jistghu jaffettwaw is-sigurta u l-efficjenza tas-sistema tat-trasport
fir-rotot kollha tat-traffiku ta’ Londra.

Min-naha l-ohra, ghandu jittiehed inkunsiderazzjoni l-fatt li, bis-sahha tal-istatus guridiku taghhom,
huma biss il-Black Cabs li jistghu joffru s-servizzi taghhom, li dawn huma suggetti ghall-obbligu ta’
tehid ta’ passiggieri, li dawn ghandhom ikunu jistghu jingharfu u jistghu jittrasportaw persuni li
jiccaqalqu f’siggu bir-roti u li s-sewwieqa taghhom ghandhom jistabbilixxu l-hlas ghas-servizzi
taghhom permezz ta’ tassimetru u ghandu jkollhom gharfien partikolarment fid-dettall tal-belt ta’
Londra.

B’hekk jirrizulta li 1-Black Cabs u l-minicabs jinsabu f’sitwazzjonijiet fattwali u legali sufficjentement
differenti biex jigi kkunsidrat li ma humiex komparabbli u li l-politika relatata mal-moghdijiet
tal-karozzi tal-linja ghaldagstant ma taghtix vantagg ekonomiku selettiv lill-Black Cabs.

F’dawn i¢-cirkustanzi ma hemmx lok li tinghata risposta ghad-domanda 2(c).

Fid-dawl ta’ dak kollu li ntqal hawn fugq, ir-risposta ghall-ewwel u t-tieni domandi ghandha tkun li I-fatt
li, sabiex tinholoq sistema ta’ trasport sigura u effettiva, il-Black Cabs huma awtorizzati juzaw
il-moghdijiet ghall-karozzi tal-linja fit-toroq pubblici fis-sighat li fihom il-limitazzjonijiet ta’ moviment
fir-rigward ta’ dawn il-moghdijiet japplikaw filwaqt li l-minicabs huma prekluzi milli jic¢irkulaw
fughom, hlief biex jiehdu u jwasslu xi passiggieri li jkunu rrizervaw minn qabel, ma jidhirx li huwa ta’
natura li jinvolvi l-uzu ta’ rizorsi tal-Istat lanqas li jaghti lil dawn it-taxis vantagg ekonomiku selettiv
fis-sens tal-Artikolu 107(1) TFUE, liema fatt, madankollu, huwa l-kompitu tal-qorti tar-rinviju li
tivverifika.

Fuq it-tielet domanda

Permezz tat-tielet domanda taghha, il-qorti tar-rinviju tistagsi, essenzjalment, jekk il-fatt li
awtorizzazzjoni moghtija lill-Black Cabs li juzaw diversi moghdijiet ghall-karozzi tal-linja fit-toroq
pubbli¢i fis-sighat li fihom il-limitazzjonijiet ta’ moviment fir-rigward ta’ dawn il-moghdijiet japplikaw
filwaqt li 1-minicabs huma pprojbiti milli jiccirkulaw fughom, hlief biex jiehdu u jwasslu xi passiggieri
li jkunu rrizervawhom minn qabel, huwiex ta’ natura li jkollu effett fuq il-kummerc¢ bejn 1-Istati
Membiri fis-sens tal-Artikolu 107(1) TFUE.

F'dan ir-rigward, ghandu jitfakkar li, skont gurisprudenza stabbilita tal-Qorti tal-Gustizzja, ghall-finijiet
tal-klassifikazzjoni ta’ mizura nazzjonali bhala ghajnuna mill-Istat, hemm lok mhux li jigi stabbilit effett
reali tal-ghajnuna fuq il-kummerc bejn l-Istati Membri u distorsjoni effettiva tal-kompetizzjoni, izda
biss li jigi ezaminat jekk din l-ghajnuna tistax taffettwa lil dan il-kummer¢ u twassal ghal distorsjoni
tal-kompetizzjoni (sentenza Libert et, C-197/11 u C-203/11, EU:C:2013:288, punt 76 u l-gurisprudenza
¢citata).

B'mod partikolari, meta ghajnuna moghtija minn Stat Membru ssahhah il-pozizzjoni ta’ ¢erti imprizi
meta mqabbla mal-pozizzjoni ta’ imprizi kompetituri ohra fil-kummer¢ intra-Komunitarju, dawn
tal-ahhar ghandhom jitqiesu li huma affettwati mill-ghajnuna (ara, fdan is-sens, sentenza Libert et,
EU:C:2013:288, punt 77 u l-gurisprudenza ccitata).

Fdan ir-rigward, ma huwiex necessarju li l-imprizi benefi¢jarji jippartecipaw huma stess fil-kummer¢
intra-Komunitarju. Fil-fatt, meta Stat Membru jaghti ghajnuna lil imprizi, l-attivita interna tista’ ssib
ruhha mizmuma jew mizjuda, bil-konsegwenza li 1-possibbiltajiet tal-imprizi stabbiliti fi Stati Membri
ohra li jippenetraw is-suq ta’ dan l-Istat Membru jongsu (ara, fdan is-sens, is-sentenza Libert et,
EU:C:2013:288, point 78 u l-gurisprudenza ccitata).

Barra minn hekk, skont il-gurisprudenza tal-Qorti tal-Gustizzja, ma jezisti ebda limitu jew per¢entwali
li tahthom jista’ jitqies li l-kummerc¢ bejn l-Istati Membri ma huwiex affettwat. Fil-fatt, l-ammont
relattivament baxx ta’ ghajnuna jew id-dags relattivament zghir tal-impriza benefi¢jarja ma jeskludux, a
priori, l-eventwalita li I-kummer¢ bejn I-Istati Membri jkun affettwat (sentenza Altmark Trans u
Regierungsprasidium Magdeburg, C-280/00, EU:C:2003:415, punt 81).

Ghaldagstant, il-kundizzjoni li l-ghajnuna trid tkun ta’ natura li tolqot il-kummerc¢ bejn I-Istati
Membri, ma tiddependix fuq in-natura lokali jew regjonali tas-servizzi ta’ trasport ipprovduti jew
mill-kobor tas-settur ta’ attivita kkoncernat (sentenza Altmark Trans u Regierungsprésidium
Magdeburg, EU:C:2003:415, punt 82).

Fil-kawza principali, ghandu jitqies, b’'mod partikolari, li ma jistax jigi eskluz li l-politika relatata
mal-moghdijiet tal-karozzi tal-linja ghandha bhala effett li tirrendi inqas attraenti l-provvista ta’ servizzi
mill-minicabs fLondra, b’konsegwenza li 1-possibbiltajiet tal-imprizi stabbiliti fi Stati Membri ohra li
jippenetraw dan is-suq jongsu, liema fatt huwa l-kompitu tal-qorti tar-rinviju li tivverifika.

B’hekk jirrizulta li r-risposta ghat-tielet domanda ghandha tkun li ma jistax jigi eskluz li 1-fatt li I-Black
Cabs huma awtorizzati juzaw il-moghdijiet ghall-karozzi tal-linja fit-toroq pubblici fis-sighat li fihom
il-limitazzjonijiet ta” moviment fir-rigward ta’ dawn il-moghdijiet japplikaw filwaqt li l-minicabs huma
prekluzi milli jiccirkulaw fuqghom, hlief biex jiehdu u jwasslu xi passiggieri li jkunu rrizervaw minn
qabel, huwa ta’ natura li jkollu effett fuq il-kummer¢ bejn I-Istati Membri fis-sens
tal-Artikolu 107(1) TFUE, liema fatt huwa l-kompitu tal-qorti tar-rinviju li tivverifika.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

1) Il-fatt li, sabiex tinholoq sistema ta’ trasport sigura u effettiva, il-Black Cabs huma
awtorizzati juzaw il-moghdijiet ghall-karozzi tal-linja fit-toroq pubblici fis-sighat li fihom
il-limitazzjonijiet ta’ moviment fir-rigward ta’ dawn il-moghdijiet japplikaw filwaqt li
I-minicabs huma prekluzi milli ji¢¢irkulaw fughom, hlief biex jiehdu u jwasslu xi passiggieri
li jkunu rrizervaw minn qabel, ma jidhirx li huwa ta’ natura li jinvolvi l-uzu ta’ rizorsi
tal-Istat lanqas li jaghti lil dawn it-taxis vantagg ekonomiku selettiv fis-sens
tal-Artikolu 107(1) TFUE, liema fatt, madankollu, huwa l-kompitu tal-qorti tar-rinviju li
tivverifika.

2) Ma jistax jigi eskluz li 1-fatt li 1-Black Cabs huma awtorizzati juzaw il-moghdijiet
ghall-karozzi tal-linja fit-toroq pubblici fis-sighat li fihom il-limitazzjonijiet ta’ moviment
fir-rigward ta’ dawn il-moghdijiet japplikaw filwaqt li l-minicabs huma prekluzi milli
jiccirkulaw fughom, hlief biex jiehdu u jwasslu xi passiggieri li jkunu rrizervaw minn qabel,
huwa tali li jkollu effett fuq il-kummer¢ bejn 1-Istati Membri fis-sens
tal-Artikolu 107(1) TFUE, liema fatt huwa l-kompitu tal-qorti tar-rinviju li tivverifika.

Firem

